
एज्ड केयर (वयोवृद्ध देखभाल) क्षेत्र में COVID-19 से प्रभावित लोगों के लिए शोक और सदमा समर्थन 
ऑस्ट्रेलियाई सरकार ऑस्ट्रेलियाई एज्ड केयर क्षेत्र के लिए शोक, हानि और सदमा समर्थन प्रदान करने हेतु सेवाओं को वित्त-पोषित कर रही है। ये सेवाएँ आवासीय एज्ड केयर निवासियों, होम केयर प्राप्तकर्ताओं, उनके प्रियजनों और एज्ड केयर के कर्मचारियों के लिए उपलब्ध हैं। आप स्वयं इन सेवाओं का प्रयोग कर सकते/सकती हैं, या अपने प्रियजनों और समुदायों को इनके बारे में बता सकते/सकती हैं। 
ये हर किसी के प्रयोग के लिए नि:शुल्क हैं।
ये सभी संस्थाएँ लोगों की संस्कृति, धर्म, पहचान और जीवन-शैलियों का सम्मान करती हैं। यदि आपको या आपके किसी प्रियजन को दुभाषिए की आवश्यकता है, तो अनुवाद एवं दुभाषिया सेवा (Translating and Interpreting Service) को 131 450 पर फोन करें। अपनी भाषा बताएँ और जिस सेवा से आप जुड़ना चाहते/चाहती हैं उसका नाम बताएँ।
शोक और हानि समर्थन
फोन पर परामर्श: 
शोक व वियोग का ऑस्ट्रेलियाई केन्द्र (Australian Centre for Grief and Bereavement) एज्ड केयर के कर्मचारियों, एज्ड केयर प्रदाताओं, धार्मिक और सामुदायिक समूहों की COVID-19 के कारण शोक व हानि के साथ अपने समुदायों का समर्थन करने में सहायता करता है। अपने समुदाय की सहायता कैसे करें, इसके बारे में सलाह के लिए 1800 222 200 पर फोन करें।
जब आप फोन करते/करती हैं, तो आप उनसे इस बारे में बात कर सकते/सकती हैं कि अपना या अपने प्रियजनों का समर्थन करने के लिए आपको किस चीज़ की आवश्यकता है।  इसमें सामूहिक सलाह या टेलीहेल्थ (फोन या वीडियोकांफ्रेंस के माध्यम से) के द्वारा या वैयक्तिक रूप में किसी व्यवसायिक के साथ आमने-सामने के सलाह के सत्र शामिल हो सकते हैं।  
शोक व वियोग के ऑस्ट्रेलियाई केन्द्र (Australian Centre for Grief and Bereavement) में द्विभाषी कर्मचारी काम करते हैं जो अरबी, चेक, फारसी, फ्रेंच, इटालियन, जापानी, माल्टीस, सिन्हला, तामिल, स्पेनिश और यिदीश भाषाओं में उपभोक्ताओं के साथ काम करते हैं। फोन करने पर अपनी भाषा के लिए कहें। अन्य भाषाओं के लिए, पहले अनुवाद एवं दुभाषिया सेवा (Translating and Interpreting Service) को 131 450 पर फोन करें और फिर शोक व वियोग के ऑस्ट्रेलियाई केन्द्र (Australian Centre for Grief and Bereavement) के लिए निवेदन करें। 
शोक व वियोग का ऑस्ट्रेलियाई केन्द्र (Australian Centre for Grief and Bereavement) बहरे और कम सुनाई देने वाले लोगों के लिए Auslan के प्रयोग का भी समर्थन करता है।  
डिमेंशिया समर्थन:
Dementia Support Australia पूरे ऑस्ट्रेलिया भर में साल के 365 दिन 24-घंटे सहायता प्रदान करती है। वे डिमेंशिया से ग्रस्त किसी व्यक्ति की देखभाल करने वाले लोगों को सलाह और सुझाव प्रदान करती है। उन्हें  1800 699 799 पर फोन करें। यदि आपको या आपके किसी प्रियजन को दुभाषिए की आवश्यकता है, तो अनुवाद एवं दुभाषिया सेवा (Translating and Interpreting Service) को 131 450 पर फोन करें और उन्हें Dementia support Australia के लिए कहें।
पक्षसमर्थन:
Older Persons Advocacy Network पूरे ऑस्ट्रेलिया भर में एज्ड केयर पक्षसमर्थन सेवाएँ प्रदान करता है। यदि आपको मिलने वाली एज्ड केयर सेवाओं के साथ आपको समस्याएँ हो रही हैं, तो वे सहायता कर सकता है। Older Persons Advocacy Network वृद्ध लोगों, उनके परिवारों और प्रतिनिधियों को नि:शुल्क, गोपनीय, स्वतंत्र पक्षसमर्थन, सूचना और शिक्षा प्रदान करता है। उन्हें  1800 700 600 पर फोन करें। यदि आपको या आपके किसी प्रियजन को दुभाषिए की आवश्यकता है, तो अनुवाद एवं दुभाषिया सेवा (Translating and Interpreting Service) को 131 450 पर फोन करें और उन्हें Older Persons Advocacy Network के लिए कहें। 
COVID-19 के बारे में और अधिक जानकारी 
आधिकारिक स्रोतों के माध्यम से सूचित रहना महत्वपूर्ण है। health.gov.au देखें या नेशनल कोरोनावायरस हेल्पलाइन को 1800 020 080 पर फोन करें। अनुवाद एवं दुभाषिया सेवाओं के लिए 131 450 पर फोन करें और उन्हें नेशनल कोरोनावायरस हेल्पलाइन के लिए कहें।

